
GOUVÈNÈ CUOMO ANONSE $165 MILYON DOLA RENOVASYON NAN KORIDÓ LOPITAL SANTRAL 

BROOKLYN AVÈK LOJMAN ABÓDAB AK SIPÓ  

 

Avèk resous Eta, enkli moun ki nan ekip restriktirasyon Medicaid ekonomi, CAMBA Gardens nan Lès 

Flatbush pral genyen 502 inite lojman modèn 

 

Gouvènè Andrew M. Cuomo jodia te anonse kòmansman konstriksyon nan Faz II Apatman CAMBA 

Gardens, apre achèvman ak okipasyon Faz I nan kanpis lopital Konte Kings, renove koridò lopital 

Brooklyn lan. Lè faz II a fin acheve, $165 milyon dola devlopman an pral gen ladan yon melanj 502 inite 

sipò lojman ak abòdab, bay lojman pou rezidan ki gen revni fèb yo epi avanse pi bon rezilta sante pou 

kliyan Medicaid ki gen bezwen elve yo. 

 

“Tout Nouyòkè yo merite yon kote ansekirite ak abòdab pou yo rete, e jodia nap pran yon etap enpòtan 

nan direksyon pou fè objektif sa vini yon reyalite,” Gouvènè Cuomo te deklare. “Pwojè sa a ap kreye plis 

pase 500 inite lojman pou moun ki gen alafwa difikilte finansye ak medikal. Yon kay kalite kapab youn nan 

eleman ki pi enpòtan a yon modvi ki sen, e mwen fyè dèske Eta te rejwenn gouvènman lokal nou an 

ansanm avèk patnè yo nan sektè prive a pou fè pwojè sa ale delavan epi ranfòse kominote Lès Flatbush.” 

 

Gouvènè a te kreye ekip restriktirasyon medicaid pou idantifye pi bon pwotokòl nan jere kondisyon kwonik 

yo pou plis pase 4,000 kliyan Medicaid. MRT a te reyisi frennen nan depans medicaid tankou vizit nan 

saldijans ki koute chè, e finalman lokalize $34.3 milya dola nan ekonomi pou kontribyab yo. Grasa MRT, eta 

te envesti $260 milyon dola ekonomi nan medicaid nan sipò lojman sou twa dènye ane ki sot pase yo. 

 

Darryl C. Towns, Komisyonè ak PDG Homes and Community Renewal, te deklare, “Toulède faz CAMBA 

Gardens yo ap transfòme kwen Lès Flatbush sa a, ap kreye kay ak refij pou plizyè santèn Nouyòkè. Anba 

lidèchip Gouvènè sa a, ki te pase anpil tan nan karyè l pou rezoud difikilte popilasyon zanzabri ak moun 

ki gen bezwen elve yo, nou te rive nan yon solisyon ki travay epi efikas la nan Brooklyn. Grasa patenarya 

piblik ak prive nou te montre ke espwa kapab restore pou moun, fanmi ak tout kominote yo avèk sipò 

lojman abòdab, sa ki pral chanje lavi nan amelyore sante pandan anmenmtan lap pote pi gwo nivo 

endepandans pou kliyan yo.” 

Faz II CAMBA Gardens te youn nan premye òf lojman ki te finanse anba lojman New York Majistra Bill de 

Blasio: Yon plan lojman 10 Ane Senk-Awondisman. Plan vize pou kreye epi prezève 200,000 inite lojman 

abòdab. Plan lojman abòdab ki pi konpreyansif nan istwa vil la ak pi gwo plan lojman minisipal nan peyi 

a, objektif li se pou ede reponn a kriz lojman abòdab nan vil New York nan atenn plis pase yon demi 

milyon Nouyòkè ki soti pami moun yo ki gen revni ki fèb anpil a moun yo ki nan klas mwayèn lan, kap fè 

fas a lwaye konstan kap monte. 

 

Faz II CAMBA Gardens pral bay lojman pou moun yo kap soti nan sistèm lopital piblik HHC, ki otreman ta 

sanzabri. Estidyo inite, youn, de-chanm nan devlopman yo pou fanmi ki pa touche plis ke 50 a 60 pousan 

nan revni medyan zòn lan. 

 

Kristin M. Proud, Komisyonè Biwo Asistans Tanporè ak Dezabilite Eta New York, te deklare, “Koz sanzabri 

yo anpil, e kondisyon yo ki souvan asosye avè l kapab difisil pou simonte. Sipò lojman se souvan premye 

etap esansyèl nan ede fanmi yo ak moun pou bati fondasyon yon lavi miyò. CAMBA Gardens pral ede 

rezidan yo rezoud difikilte yap rankontre – non sèlman manke yon kote pou yo abite, men tou avèk èd 

pou yo jwenn aksè a swen sante, sèvis sante mantal oswa fòmasyon travay. OTDA ak Gouvènè Cuomo 

pataje angajman CAMBA a sipò lojman epi rekonèt efè pozitif li ka genyen nan transfòme lavi moun yo” 

 

Komisyonè Vicki Been nan Devlopman ak Prezèvasyon Lojman Depatman Vil New York (HPD) te deklare, 

“Plan lojman Majistra Vil New York de Blasio souliye enpòtans Vil New York ak patenarya Eta New York 

pou ankouraje pwodiksyon nouvo opòtinite sipò lojman. Devlopman CAMBA Gardens se yon bèl egzanp 

siksè nan patenarya sa a. Anplis, devlopman sa a demontre pouvwa pou mete nan travay byen piblik ki 

pa itilize atravè patenarya tankou sa a avèk Kòporasyon Lopital ak Sante Vil New York ak Kòporasyon 

Lopital Kings County. Mwen ta renmen remèsye patnè nou yo nan vil la ansanm avèk gouvènman pou 

angajman yo nan fè sipò lojman abòdab vini yon reyalite.” 

 

Komisyonè Biwo Sante Mantal Eta New York Dr. Ann Marie T. Sullivan, M.D., te deklare, “Biwo Sante 

Mantal fyè pou l fè patenarya avèk CAMBA pou sipòte pwojè enpòtan sa a. Lojman enperatif pou retabli 

de maladi mantal kòm li se fondasyon kote yon moun kapab sipòte yon lavi pwodiktif ak ansante. 

CAMBA Gardens se yon envestisman nan lavi rezidan New York yo ki gen maladi mantal ki kounye a gen 

yon kote ki ansekirite ak abòdab pou yo rele lakay yo.” 

 

John B. Rhodes, Prezidan ak PDG, NYSERDA, te deklare, “Lojman abòdab sipòtif la se rezilta lidèchip 

Gouvènè Cuomo ak patenarya piblik-prive ki pral fè yon gwo diferans nan lavi rezidan Apatman CAMBA 

Gardens yo ak nan katye yo. NYSERDA fyè pou l sipòte efikasite enèji ak aspè enèji renouvlab nan bilding 

sa yo, sa ki fè inite yo pi konfòtab pou rezidan yo pandan yap itilize mwens enèji pase pifò konplèks 

apatman yo.” 

 

Prezidan HHC Dr. Ram Raju te deklare, “Kòm HHC ap kondwi transfòmasyon swen sante nan Brooklyn, 

pwojè tankou sa yo kontribye dirèkteman a obejtif nou pou redwi ospitalizasyon nan jere sante 

popilasyon an. Sant Lopital Kings County te fè patenarya avèk CAMBA pou kreye plis pase 500 inite 

lojman lwaye dirab, abòdab epi sipòtif kap mennen moun yo pipre swen sante. Mwen fyè anpil de sa 

nou te reyalize e map rete tann pou m fè patenarya avèk menm gwoup sa yo pou kreye menm kalite 

pwojè tankou sa yo nan tout vil la.” 

 

Joanne M. Oplustil, Prezidan ak PDG, CAMBA/CAMBA Housing Ventures, Inc., te deklare, “Pandan dènye 

37 ane ki sot pase a, CAMBA te travay etwatman avèk Nouyòkè yo ki tap fè fas a yon kantite obstak chak 

jou, e nou rekonèt ke lojman a bon mache, aksè a sèvis sipòtif, ak bezwen pou swen sante kalite travay 

anmenmtan pou asire bon jan kalite lavi. Devlope pa CAMBA Housing Ventures, CAMBA Gardens se yon 

opòtinite inik pou bay toulè twa pou kominote a, e li se yon modèl nasyonal de yon patenarya efikas ant 

yon lopital piblik, yon devlopè non-pwofi, yon founisè sèvis sosyal ak patnè piblik ak prive. Pwojè sa a te 

ka pa posib san efò san relach ki soti bò kote anpil nan sipòtè nou yo, enkli Gouvènè Andrew Cuomo ak 

inisyativ sipò lojman ekip restriktirasyon Medicaid, HCR, HPD ak HHAP, pou nome kèk pami anpil nan 

patnè nou yo ki te bay envestisman enpòtan pou kreye nouvo lojman sa a.” 

 

Prezidan Awondisman Brooklyn Eric Adams te deklare, “Mwen remèsye Gouvènè Cuomo pou sipò l anvè 

Brooklyn. Avèk gwo devlopman sa a nan CAMBA, yon vrè lidè kominotè, mwen kontan epi fyè pou 

travay avèk Gouvènè a ansanm avèk patnè kominotè yo pou ede finanse plis pase 500 inite lojman 

abòdab nan lès Flatbush. Lojman abòdab se yon priyorite pou administrasyon mwen an, patikilyèman 

konstriksyon nouvo inite ki reponn a dirabilite, konbat sanzabri, bay rezidan lokal yo priyorite epi 

konekte moun yo ki nan bezwen ak bon jan kalite sèvis sosyal. CAMBA Gardens reyalize tout nan objektif 

enpòtan sa yo, ede nou avanse yon Brooklyn kap prale delavan pou tou Brooklynites yo.” 

 

Manm asanble Karim Camara, prezidan kokis lejislatif Nwa, Pòtoriken, Panyòl ak Azyatik, te deklare, “Lè 

w pale a fanmi yo ki kounye a gen yon kay, ki kounye a gen yon pòt yo ka fèmen, ki te echanje volatilite 

pou stabilite – ke lè li konprann sa pwojè sa vle di pou Brooklyn ak pou kominote sa a. Grasa Gouvènè 

Cuomo ak patnè non pwofi vil nou an, CAMBA Gardens fè tranzisyon koridò Brooklyn sa a, an yon lojman 

abòdab, vibran, esansyèl pou sove lavi ak bay sipò.” 

 

George M. Proctor, Vis Prezidan Prensipal pou Rezo Sante North-Central Brooklyn, te deklare, “Demaraj 

CAMBA Gardens reyèlman demontre kijan lavi moun nan Santral Brooklyn kapab amelyore apati yon 

pèspektiv swen sante , ekonomik, ak sosyal atravè travay ekip ki angaje pami miltip patnè – gouvènman 

ak òganizasyon non-pwofi. Nap rete tann achèvman pwojè sa a, sa ki pral ede nou kontinye ranfòse 

kominote nou sèvi yo.” 

 

Manm Konsèy Vil New York Mathieu Eugene te deklare, “Faz I ak II CAMBA Gardens enkontestableman 

rann yon gwo sèvis a kominote nou an. Pwojè sa yo te bay travay pou plis pase 1,000 kontraktè, sou-

kontraktè ak vandè nan Brooklyn e kounye a li pral ajoute lojman dirab nan zòn nou an. Antanke manm 

konsèy kap sèvi 40yèm distri e yon gwo defansè pou sèvis sante, mwen fyè anpil ke modèl nasyonal pou 

yon lopital piblik, delvopè non-pwofi ak founisè sèvis nan katye nou an. Anplis, mwen kontan dèske 

moun yo kap viv nan inite apatman yo pral gen aksè a swen ekselan lopital Kings County. Mwen 

konplimante CAMBA Housing Ventures pou bon travay yo e map rete tann pou m kontinye fè patenarya 

avèk yo pou bay lojman abòdab ak inove a elektè mwen yo.” 

Faz 1, CAMBA Gardens lokalize nan 690 ak 738 Albany Avenue, li gen 209 inite lojman abòdab ak sipòtif. 

Bati selon nòm LEED, Faz 1 an dispoze de yon twati ranpli etalaj pano solè ki fèt pou redwi itilizasyon 

sèvis piblik nan zòn komen yo a 45 pousan. Antanke yon devlopman ki oryante sou kominote, faz 1 an 

gen espas piblik, sal pou plizyè itilizasyon, jaden ak yon twati-teras pou lokatè yo ansanm avèk rezidan 

yo nan katye a.  

 

Nan 560 Winthrop Street, Faz II a pral genyen 293 inite sipò lojman ak abòdab avèk enèji efikas modèn 

ak espas rekreyasyon andedan ak anplennè. Devlopman an pral gen ladan espas plizyè itilizasyon pou 

sèvis sosyal, edikasyon adilt, sèvis sante, ak art. Ansanm avèk yon konpleman sèvis sou plas, sekirite 

24èdtan pa jou, sal lesiv, sal etid/òdinatè, de sal kominotè, ak plis pase 60,000 pye kare teren kominal 

amenaje, Faz II a konplè pou l vini yon sant sosyal pou katye Wingate la. Lòt ekipman gen ladan yon 

teras anlè, espas pou timoun jwe, espas pou lokatè yo fè jaden, santye pou mache ak yon jaden eskilti 

Shona. Faz II a pral genyen tou yon sistèm twati panèl solè epi benefisye de yon rediksyon nan itilzasyon 

elektrisite pou amelyore dirabilite.  

 

Toulède Faz I ak II CAMBA Gardens pral bay sèvis sosyal sou plas avèk jesyon ka, referans pou swen 

medikal ak sèvis sante mantal, pwogram sante ak byennèt, fòmasyon travay, opòtinite edikasyon ak 

sèvis familyal. Anplis de sèvis yo ki ko-lokalize, devlopman adjasan a kanpis santral sant Medikal SUNY 

Downstate. 

 

Pri total devlopman pou toulède faz yo, CAMBA Housing Ventures, Inc. te devlope. (CHV), plis pase $165 

milyon dola. Nan ane 2011, Faz I CAMBA Gardens te finanse $66.8 milyon dola nan envestisman piblik ak 

prive sa ki gen ladan: $34 milyon nan obligasyon egzansyon taks New York State Homes and Community 

Renewal; $5.2 milyon dola ki nan soti nan Biwo Asistans Tanporè ak Dezabilite Eta New York ak 

pwogram Asistans lojman sanzabri (HHAP); $2.5 milyon dola nan yon alokasyon anyèl kat pousan kredi 

taks lojman revni fèv; ak $715,000 ki soti nan Pwogram Pèfòmans Milti-Fanmi NYSERDA (MPP). 

Devlopman an te resevwa tou $26.1 milyon dola ki soti nan Pwogram prè Lojman Devlopman Sipòtif ak 

Prezèvasyon Lojman Vil New York; ak $1 milyon dola prè ki soti nan biwo prezidan awondisman 

Brooklyn; ak yon alokasyon kapital prim $1 milyon dola ki soti nan konsèy minisipal vil New York. Lòt 

patnè ki bay finansman yo gen ladan: Enterprise Community Investment, TD Bank, Goldman Sachs, Bank 

of America, Federal Home Loan Bank of New York, ak HSBC. 

 

Finansman pou Faz II a, gen ladan: $49.3 milyon dola nan obligasyon egzansyon taks atravè New York 

State Homes and Community Renewal; $4.56 milyon nan sibvansyon Ekip restriktirasyon Medicaid; $6 

milyon ki soti nan Biwo Asistans Tanporè ak Dezabilite Eta New York HHAP; $3.4 milyon dola nan yon 

alokasyon anyèl kredi taks lojman revni fèb kat pousan; ak $352,000 ki soti nan MPP NYSERDA. Pri total 

devlopman an se $98.8 milyon dola nan resous piblik ak prive, avèk pwojè a kap resevwa tou $20.5 

milyon dola ki soti nan Pwogram Prè Lojman Devlopman Sipòtif ak Prezèvasyon Lojman Vil New York; $1 

milyon dola ki soti nan yon alokasyon kapital Prezidan Awondisman Brooklyn; ak $1 milyon dola nan yon 

alokasyon kapital Konsèy minisipal Vil New York. 

Deborah De Santis, Prezidan ak PDG, kòporasyon pou sipò lojman, te deklare, “CAMBA Gardens se yon 

temwayaj sou nosyon ke lojman se swen sante. Tout moun ki abite isit la pa pral sèlman gen aksè a bon 

jan kalite swen sante nan pwochen pòt la, men yo pral genyen youn nan detèminan sante ki pi enpòtan 

yon kote pou yo rele lakay yo. CSH fyè dèske li te fè pati nan toulède CAMBA Gardens I & II , yon modèl 

nasyonal sipò lojman, e kounye a se kay plizyè santèn moun ak fanmi ki pi vilnerab nan New York.” 

 

Ernest J. Baptiste, Direktè Egzekitif Sant Lopital Kings County, te deklare, “Rechèch te montre ke lojman 

stab, sa ki lye sipò lojman ak sèvis swen sante, amelyore efikasite chak nan bay yon fondasyon ki sekirize 

pou trete kondisyon sante debaz. Se poutèt sa, nou sipòte tout inisyativ ki pèmèt rezidan nou yo nan 

kominote a amelyore eta sante yo nan konekte yo nan swen debaz ak prevansyon.”  

 

Marie Pedraza, Vis Prezidan ak Manadjè Devlopman Kominotè Rejyonal, HSBC Bank USA, te deklare, 

“CAMBA pote lojman dirab ak abòdab ki pi nesesè a yon popilasyon ki vilnerab anpil e nou te onore 

dèske nou te pwomote aplikasyon l nan Federal Home Loan Bank of New York.” 

 

José R. González, Prezidan ak PDG Federal Home Loan Bank of New York, te deklare, “CAMBA Gardens 

se yon ekselan egzanp nan posibilite pwisan patenarya ant envestisman piblik ak prive. FHLBNY te 

rejwenn manm nou yo, HSBC Bank USA, pou bay yon sibvansyon $1.4 milyon dola pou ede finanse 

konstriksyon kay sipòtif, abòdab sa yo. Jodia, nou fyè pou n kanpe avèk tout òganizasyon yo ki te 

kontribye efò yo nan kreyasyon lojman ki nesesè anpil.” 

 

Maurice Coleman, Manadjè Kliyan Prensipal pou Devopman Kominotè Bankè nan Bank of America 

Merrill Lynch, te deklare, “Nou kontan anpil paske nou te bay $25 milyon dola nan finansman a CAMBA 

pou konstriksyon 293 inite abòdab li ak devlopman sipò lojman nan Brooklyn. Bank of America te pran 

yon angajman 10 ane, $1.5 trilyon dola nan prè devlopman kominotè. Pwojè sa a se yon lòt egzanp sou 

patisipasyon nou nan ede kreye opòtinite lojman abòdab.” 

 

Judi Kende, Vis Prezidan ak Lidè Mache New York, Enterprise, te deklare, “Sipò lojman te pwouve ke li se 

solisyon ki gen plis siksè ak pri efikas pou mete fen nan sanzabri pou fanmi yo ki gen obstak enpòtan nan 

lojman stab, tankou maladi mantal ak abi sibstans. Avèk popilasyon sanzabri vil New York ki te monte a 

sis pousan ane pase, CAMBA Gardens se yon limyè espwa pou moun sanzabri yo ansanm avèk fanmi ki 

gen revni fèb yo ki pa gen yon lojman stab. Lè nou konbine lojman avèk aksè a swen sante ak sèvis 

transpòtasyon, CAMBA Gardens non sèlman bay rezidan li yo kay abòdab, men yon fondasyon solid kote 

yo ka bati nouvo lavi ki estab. Enterprise fyè pou l sipòte patenarya nou pandan lontan avèk CAMBA sou 

de faz pwojè a, kontribye yon ekite kredi taks lojman revni fèb konbine 65 milyon dola, ansanm avèk 

sibvansyon ak prè sipò.” 

 

Gregg Gerken, Responsab anchèf Prè Imobilye Komèsyal pou TD Bank Etazini, “Gwoup Imobilye Komsèsyal 

TD Bank fyè pou l yon patnè finansye nan toulède faz pwojè CAMBA Gardens, ak pou sipòte re-itilizasyon 

kreyativ pwopriyete ki egziste deja pou yon objektif enpòtan konsa. Angajman nou nan pwojè sa montre 

vizyon pataje de yon avni briyan pou lojman abòdab ak sipòtif nan vil New York, ansanm avèk aliyen 

objektif anjeneral TD pou sipòte devlopman pozitif nan kominote yo kote nou fè biznis.” 

New York State Homes and Community Renewal gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt. 

 

Homes and Community Renewal nan dezyèm ane pwogram House New York $1 bilyon dola, sa ki kreye 

plizyè milye nouvo inite pandan senkan, e se pi gwo envestisman nan lojman a bon mache nan omwen 

15 ane. House New York pral egalman prezève plizyè milye inite Mitchell-Lama, agrandi aksesibilite pou 

40 ane. Inisyativ House New York bati sou siksè efò san presedan pou pwoteje plis pase de milyon lokatè 

nan lwaye règlemante, avèk pi gran ranfòsman nan lwa lokasyon eta nan 30 ane, ak kreyasyon Inite 

Pwoteksyon Lokatè ki verifye de fason pwo-aktif ak envestige zak mechanste mèt kay. 

 

CAMBA Housing Ventures, Inc. (CHV) 

CAMBA Housing Ventures se yon devlopè prim- gayan sipò lojman abòdab. CHV aranje konsepsyon 

ekselan ak dirabilite, bilding enèji efikas avèk sèvis jesyon ki chanje lavi pou bay kay ki ansekirite, 

pwoteje moun ki gen revni fèb yo ansanm avèk ansyen moun yo ki sanzabri. Objektif CHV se pou kreye 

1,000 inite lojman abòdab nan ane 2015. Aprann plis sou CHV ak CAMBA Gardens nan 

www.cambahousingventures.org. 

